
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ

ՎԱՐԴԵՆԻՍ  ԽՈՇՈՐԱՑՎԱԾ ՀԱՄԱՅՆՔԻ

ՔԱՂԱՔԱՑԻԱԿԱՆ  ՊԱՇՏՊԱՆՈՒԹՅԱՆ 
ԳԼՈՒԽ I

ԸՆԴՀԱՆՈՒՐ ԴՐՈՒՅԹՆԵՐ
Գեղարքունիքի մարզի Վարդենիս խոշորացված համայնքի /այսուհետ համայնք/ քաղաքացիական պաշտպանության պլանը Հայաստանի Հանրապետության վրա զինված հարձակման, դրա անմիջական վտանգի առկայության կամ Հայաստանի Հարապետության Ազգային ժողովի կողմից պատերազմ հայտարարելու դեպքում համայնքի աշխատակազմի, պետական կառավարման տարածքային մարմինների, կազմակերպությունների խնդիրները, գործողությունները ու դրանց իրականացման կարգը կանոնակարգող փաստաթղթերի փաթեթ է` բնակչությանն ու նյութական արժեքները պաշտպանելու համար: 
1. Գեղարքունիքի մարզի Վարդենիս խոշորացված համայնքի քաղաքացիական պաշտպանության պլանը սահմանում է համայնքի քաղաքացիական պաշտպանության համակարգը ռազմական դրության աշխատանքային ռեժիմի փոխադրման, ռազմական դրության ժամանակ գործունեության, համայնքի բնակչության պաշտպանության կազմակերպման, տնտեսության գործունեության կայունության ապահովման, փրկարարական անհետաձգելի վթարավերականգնողական աշխատանքների իրականացման, համակարգի կառավարման, ինչպես նաև ռազմական դրության ժամանակ համայնքի վրա դրված այլ խնդիրների կատարման  կարգը, ծավալները, ուժերը, միջոցները:
2. Սույն պլանում ներգրավում են հետևալ մարմինները.

1) Վարդենիս համայնքի  աշխատակազմ
2) Վարդենիս համայնքի կազմակերպություններ
3) Վարդենիս հրշեջ փրկարարական ջոկատ /ՀՓՋ/ 

4) քաղաքացիական պաշտպանության ծառայություններ
5) տարահանման  հանձնաժողով
6) քաղաքացիական պաշտպանության կազմավորումներ
3. Պլանում ներգրավված մարմինների գործառույթներն են.

1) Վարդենիս համայնքի աշխատակազմը` կազմակերպում և ղեկավարում է քաղաքացիական պաշտպանության միջոցառումների իրականացումը համայնքի տարածքում. մասնակցում է մարզային պլաններով և ծրագրերով նախատեսված  քաղաքացիական պաշտպանության միջոցառումներին. համայնքի կազմակերպություններին և բնակչությանը ներգրավում է քաղաքացիական պաշտպանության միջոցառումների իրականացմանը: Իրականացնում է միջոցառումներ համայնքային  ենթակայության օբյեկտների անվտանգ աշխատանքն ապահովելու նպատակով. կազմակերպում է համայնքի քաղաքացիական պաշտպանության միջոցառումների պլանավորումը և իրականացումը. իրականացնում է համայնքի բնակչության և նյութական արժեքների տարահանումը, բնակչության պատսպարումը, և անհատական պաշտպանության միջոցներով ապահովումը, ստեղծում է քաղաքացիական պաշտպանության ծառայություններ իրականացնում է համայնքի բնակչության ազդարարումը, ստեղծում է քաղաքացիական պաշտպանության կազմակերպման  համար  անհրաժեշտ ուժեր և ապահովում է  այդ ուժերի պատրաստականությունը, իրականացնում է Հայաստանի Հանրապետության օրենսդրությամբ սահմանված այլ լիազորություններ:
2) Համայնքի կազմակերպությունները` իրականացնում են իրենց աշխատողների պաշտպանությունը. ստեղծում են փրկարարական և  վթարավերականգնողական  աշխատանքների համար անհրաժեշտ ուժեր, իրականացնում են Հայաստանի Հանրապետության օրենսդրությամբ սահմանված այլ լիազորություններ:
3) Վարդենիս ՀՓՋ-ն իրականացնում է համայնքի տարածքում որոնողա-փրկարարական, հրդեհաշեջման աշխատանքները, համակարգում է համայնքի քաղաքացիական պաշտպանության կազմավորումների գործունեությունը, կազմակերպում է համայնքի բնակչության ուսուցումը քաղաքացիական պաշտպանության վերաբերող հիմնահարցերով, իր իրավասության շրջանակներում համակարգում է համայնքի քաղաքացիական պաշտպանության ծառայությունների գործունեությունը, մասնակցում է Հայաստանի Հանրապետության վրա զինված հարձակման դիմակայմանը, կազմակերպում է համայնքի ղեկավար մարմինների ու բնակչության իրազեկումը և տեղեկատվության տրամադրումը քաղաքացիական պաշտպանության հարցերով.
4) Քաղաքացիական պաշտպանության ծառայությունները` պլանավորում են քաղաքացիական պաշտպանության միջառումների ապահովումը և իրականացումը. ստեղծում են քաղաքացիական պաշտպանության ծառայությունների կազմավորումներ,  դրանք  ապահովում են անհրաժեշտ նյութատեխնիկական միջոցներով, պատրաստում  և պահպանում են մշտական պատրաստականության վիճակում: Կազմակերպում են ստեղծված իրավիճակի մասին իրական տեղեկատվության  ստացումն ու վերլուծումը  և  ներկայացնում են առաջարկություններ Վարդենիս քաղաքացիական պաշտպանության պետին փրկարարական, անհետաձգելի վթարավերականգնողական աշխատանքների կազմակերպման վերաբերյալ.

5) Տարահանման հանձնաժողովը` կազմակերպում  ու ղեկավարում է տվյալ տարածքի բնակչության և կազմակերպությունների տարահանման, և կենցաղային ապահովման միջոցառումները:
6) Քաղաքացիական պաշտպանության կազմավորումները` իրականացնում են փրկարարական, վթարավերականգնողական և այլ մասնագիտացված  աշխատանքներ:

4. Սույն պլանի իրավական հիմքերն են ` Հայաստանի Հանրապետության Սահմանադրությունը,  «Քաղաքացիական պաշտպանության մասին» Հայաստանի Հանրապետության օրենքը, «Պաշտպանության մասին» Հայաստանի Հանրապետության օրենքը, «Ռազմական դրության իրավական ռեժիմի մասին» Հայաստանի Հանրապետության օրենքը մարզի ք.պ պլանով նախատեսված միջոցառումներին և քաղաքացիական պաշտպանության բնագավառը կարգավորող ենթաօրենսդրական ակտերը:
ԳԼՈՒԽII
ՀԱԿԱՌԱԿՈՐԴԻ ՀԱՐՁԱԿՄԱՆ ՀԵՏԵՎԱՆՔՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԻ ՏԱՐԱԾՔՈՒՄ ՍՏԵՂԾՎԱԾ ԻՐԱՎԻՃԱԿԻ ԳՆԱՀԱՏՈՒՄԸ
ԲԱԺԻՆ 1

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ 

ՎԱՐԴԵՆԻՍ ՀԱՄԱՅՆՔԻ ՀԱՄԱՌՈՏ ԲՆՈՒԹԱԳԻՐԸ
5.Վարդենիս համայնքը գտնվում է Գեղարքունիքի մարզի վարչական տարածքում, ծովի մակերևույթից 2006մետր բարձրության վրա: Վարդենիս համայնքի տարածքը կազմում է 12965հա, որից բնակելի` 1178հա, ցանքատարածքը` 11354հա, չօգտագործվող տարածքը` 24081հա,  պատմամշակութային` 25․4հա:  
6.Վարդենիս խոշորացված համայնքի(Այրք, Վ,Շորժա, Ն.Շորժա) բնակչության թիվը 16002 մարդ է, որից տղամարդ` 8503, կին` 7492, մինչև 1-9 տարեկան 1398, 10-17 տարեկան 2384, 17-ից բարձր 12171:
7.Համայնքի հեռավորությունը պետական սահմանից 10կմ մարզկենտրոնից 78կմ է մայրաքաղաքից 170կմ:

8.Վարդենիս համայնքի տարածքում գործում են հատուկ ռազմավարական նշանակություն ունեցող երկաթուղային կայարանը:

9.Համայնքի տարածքով անցնում է Երևան- Վարդենիս –Քարվաճառ, Երևան- Վարդենիս –Ճամբարակ հանրապետական նշանակություն ունեցող ճանապարհների 4.2կմ  և 4.6կմ հատվածները,:

10.Սոտք-Երևան երկաթգծի 5կմ հատվածը անցնում է համայնքի տարածքով:

11.Վարդենիս համայնքը գտնվում է «Գեղամա» լեռնաշղթայի հյուսիսային մասում, Սևանա լճի հարավ-արևմատյան կողմում:

12.Վարդենիս համայնքի անտառապատ տարածքը` 2.0 հեկտար է:

13.Համայնքի էլեկտրամատակարարման համակարգում կա 42կմ բարձր լարման էլեկտրագծերը, 33կմ միջին ճնշման գազատար, ինչպես նաև 10 կմ Վարդենիս-Մասրիկ ջրատարը: 

14.Վարդենիս համայնքի կլիմայական պայմանները փոփոխական են կախված ռելիեֆային գոտիներից, զով ամառ, և չափավոր ցուրտ ձմեռներով:
    Ցուրտ օրերը այս գոտում հիմնականում սկսվում են նոյեմբերի առաջին տասնօրյակից և ձգվում մինչև ապրիլի առաջին կեսը: Համայնքի ամբողջ տարածքում քամիները հիմնականում հարավ-արևմտյան ուղղության են: Ամառային ամիսներին հաճախանում են նաև հյուսիսային ուղղությամբ քամիներ: Անդորրի տարեկան կրկնելիությունը 60% է: 

15.Վարդենիս խոշորացված համայնքում (Այրք, Վ. Շորժա, Ն.Շորժա) կա 4028 գլուխ խոշոր,որից կովեր 2276 գլուխ, 3401մանր եղջերավոր, խոզեր 242 և 8017թև թռչուններ:
ԲԱԺԻՆ  2  
ՀՀ Գեղարքունիքի մարզի ՎԱՐԴԵՆԻՍ ՀԱՄԱՅՔՆԻ տարածքում ստեղծված հավանական  իրավիճակը`  զենքի   տեսակների կիրառման  ԵՎ հակառակորդի դիվերսիոն - հետախուզական  խմբերի գործունեության հետԵՎանքով
16.Հակառակորդի կողմից համայնքի ուղղությամբ հնարավոր է հասցվեն օդային և հրետանային հարվածներ, ինչպես նաև իրականացվեն դիվերսիոն խմբերի ակտիվ գործողություններ: Հնարավոր է քիմիական զենքի և կենսաբանական միջոցների կիրառում սակայն դրա հավանականությունը փոքր է: 

       17.Հակառակորդի օդային և հրթիռահրետանային հարվածները հիմնականում ուղղված կլինեն քաղաքապետարանին, պետական կառավարման մարմինների տարածքային ստորաբաժանումներին, ինչպես նաև ռազմավարական նշանակություն ունեցող կազմակերպություններին և բազմաբնակարան շենքերին: Հնարավոր փլուզումների ծավալները կարող է լինել 36750մ3, հրդեհների օջախները կարող են կազմել  60հատ: 
   18. Էներգամատակարարման ցանցի թիրախները հիմնականում կլինեն 220կվ, 110կվ և 35կվ մայրուղային գծերը, ինչպես նաև 220/110/35, 110/35/10 և 35/10 ենթակայանները: Դրանցում վթարների թիվը կարող է կազմել 16 հատ:
      Գազամատակարարման համակարգում հիմնական թիրախները կլինեն Ջերմուկ-Վարդենիս գազատարը և  8  գազաբաշխիչ կայանները:

     Հակառակորդի դիվերսիոն գործողությունների թիրախ կարող են դառնալ 3 խմելու ջրի ջրամբարները և ակներ կոչվող ջրընդունիչ կայանը:

19. Ռմբակոծության հետևանքով կարող են վնասվել Վարդենիս–Ծովակ-Կարճաղբյուր ավտոճանապարհի մոտ 8կմ հատված, Վարդենիս-Շորժա-Սևան երկաթուղու մոտ 5 կմ հատված,  ինչպես նաև Վարդենիս համայնքի ճանապարհները:
20. Բնակչության շրջանում առավել մեծ կլինեն կորուստները բազմաբնակարան շենքերում բնակվողների շրջանում:
21. Ավերվածությունների կարող են ենթարկվել «ԱրմենԹել» ՀՁ, «Վիվասել», «Յուքոմ» փակ բաժնետիրական ընկերությունների կապի հանգույցները, կոմունիկացիաները և հեռարձակող ալիքատարերի համակարգը: «Հայփոստ» ՓԲԸ Վարդենիսի մասնաճյուղերի վարչական շենքերը,մանկավարժական ինսիտուտի քաղաքապետարանի և այլ շենքեր:

ԲԱԺԻՆ 3
ՀՀ Գեղարքունիքի մարզի տարածքում ստեղծվող հնարավոր
 իրավիճակի գնահատման եզրակացություններ
22.Հակառակորդի օդային և հրթիռահրետանային հարվածների հետևանքով ավերածություններ կառաջանան հիմնականում Վարդենիսի համայնքի վարչական, ռազմավարական նշանակության կազմակերպությունների բազմաբնակարան շենքերում: Կառաջանան վթարներ էլեկտրամատակարարման, գազամատակարարման, ջրամատակարարման և կապի համակարգերում, կվնասվեն ճանապարհներ: 
23.Օդային և հրթիռահրետանային հարվածների հետևանքով հնարավոր փլուզումների ծավալները կարող է լինել 36750մ3, հրդեհների օջախները` 60 հատ:

     Էլեկտրականության, գազամատակարարման և ջրամատակարարման համակարգում վթարների թիվը կարող է կազմել 37 հատ: Հնարավոր է 160մ ճանապարհների և երկաթուղու վնասում: 
24.Վարդենիս համայնքում փրկարարական աշխատանքների կատարման հիմնական ուժը Վարդենիս հրշեջ փրկարարական ջոկատն է: Այդ աշխատանքներին ներգրավելու նպատակով համայնքում ստեղծված է փրկարարական խումբ 28 մարդ անձնակազմով և 5 միավոր տեխնիկայով:  
25.Համայնքների և կազմակերպությունների քաղաքացիական պաշտպանության կազմավորումները պատրաստականության են բերվում ազդարարման, հավաքի, համալրման, հագեցման, խնդրադրման, անվտանգության գծով հրահանգավորման միջոցով:
26.Քաղաքացիական պաշտպանության ուժերը անհատական պաշտպանության միջոցներով ապահովվում են  առաջնահերթ` Հայաստանի Հանրապետության պետական պահուստից:

ԳԼՈՒԽ III
Քաղաքացիական  պաշտպանության  միջոցառումների իրականացումը քաղաքացիական պաշտպանության  համակարգը  խաղաղ պայմաներից  ռազմական դրության  աշխատանքային  ռեժիմի  փոխադրման  ժամանակ
ԲԱԺԻՆ 1 
ԿԱՊԻ ԵՎ ԱԶԴԱՐԱՐՄԱՆ ԿԱԶՄԱԿԵՐՊՈՒՄԸ
27.Հակառակորդի հարձակման սպառնալիքի և անմիջական հարձակման մասին համայնքի ղեկավարը ազդարարվում է Վարդենիսի հրշեջ փրկարարական ջոկատի կողմից: 
28.Համայնքապետարանի կապը և ազդարարումը իրականացվում է քաղաքացիական պաշտպանության հիմնական, պահեստային և շարժական կառավարման կետերի ռադիոկայաններով, գծային և բջջային հեռախոսակապի, հեռուռուստատեսության միջոցով: Համայնքապետարանի ղեկավար կազմի, ՔՊ շտաբի պետի և ՔՊ քաղաքային ծառայությունների պետերի ազդարարումը` համաձայն քաղաքապետի կարգադրության իրականացնում է քաղաքապետարանի հերթապահը` համագործակցելով ՔՊ կապի և ազդարարման ծառայության հետ:
29.Համայնքի  տարածքի կազմակերպությունների ղեկավարների ազդարարումն իրականացվում է համայնքի ղեկավարի կարգադրությամբ, ՔՊ կապի ծառայության ուժերով ու միջոցներով` ծառայության պետի անմիջական պատասխանատվությամբ: Համայնքի տարածքի կազմակերպությունների ղեկավարների ազդարարման սխեման` հավելված N4:

30.«Օդային տագնապ» և այլ` մասսայականացման ենթակա ազդանշանների ազդարարումն իրականացվում է շչակների միջոցով: Քաղաքի տարածքում կան 2 շչակներ, ինչպես նաև օգտագործելով պետական մասնավոր կազմակերպությունների, ընկերությունների կողմից շահագործվող կապի ցանցերը և միջոցները:

31.Բնակչության վարվելակերպի մասին հրահանգավորում տրվում են ռադիո-հեռուստատեսության միջոցով, ինչպես նաև անձնական շփմամբ բացատրական աշխատանքներ կատարելով: 
32.Փրկարարական և անհետաձգելի վթարավերականգնողական աշխատանքների տեղամասերի հետ կապի ապահովումն իրականացվում է,  կապի օղակների ուժերով ու միջոցներով օգտագործելով գծային բջջային և ռադիոկապի միջոցներ:
ԲԱԺԻՆ 3
  ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՀԵՏԱԽՈՒԶՈՒԹՅԱՆ ԿԱԶՄԱԿԵՐՊՈՒՄԸ
33.Քաղաքացիական պաշտպանության հետախուզությունը իրականացվում է Վարդենիս համայնքի  ամբողջ տարածքում: 
     Հետախուզության նպատակն է իրադրության վերաբերյալ անհրաժեշտ տվյալների ձեռքբերումը` որոշումներ ընդունելու համար` ուղղված բնակչության  և քաղաքացիական պաշտպանության ուժերի անձնակազմի պաշտպանությանը, ինչպես նաև փրկարարական և անհետաձգելի վթարավերականգնողական աշխատանքների իրականացմանը:
      Հետախուզության առարկա են հանդիսանում` 
1) համայնքում գտնվող պետական կառավարման մարմինների տարածքային ստորաբաժանումների, տեղական ինքնակառավարման մարմինների վարչական տարածքները շենքերը.
2) պաշտպանական, տնտեսության համար ռազմավարական նշանակություն ունեցող, բարձր վտանգավորություն ներկայացնող ու հատուկ, կարևորագույն նշանակություն ունեցող կազմակերպությունները.
3)էներգամատակարարման, ջրամատակարարման, գազամատակարարման, կապի համակարգերը, բժշկական հիմնարկությունները, բնակչության կենսաապահովումն ապահովող կազմակերպությունները.
4) լրիվ և ուժեղ ավերածությունների գոտում հայտնված թաղամասերը.
5) հրդեհների օջախները.
6) բնակչության տարահանման և քաղաքացիական պաշտպանության ուժերի առաջանցման երթուղիները.
7) պաշտպանական կառույցները և մարդկանց այլ հավաքատեղերը: 
34.Հետախուզական ուժերի կազմի մեջ մտնում են`
1)   Համայնքի հրշեջ-փրկարարական ջոկատի հետախուզական օղակները.
2) Համայնքի ճառագայթային, քիմիական ու մանրէաբանական իրավիճակի մշտական հսկողության համակարգի հիմնարկները.
3) Համայնքի քաղաքացիական պաշտպանության ծառայությունների հետախուզական ուժերը.
4) Համայնքի քաղաքացիական պաշտպանության կազմավորումների հետախուզական ուժերը.
35.Ընդհանուր հետախուզությունն անմիջապես կազմակերպում է Վարդենիս ՀՓՋ-ն, իսկ հատուկ հետախուզությունը ճառագայթային, քիմիական և մանրէաբանական մշտական հսկողության համակարգի կազմակերպությունները ու քաղաքացիական պաշտպանության համապատասխան ծառայությունները:
 Քաղաքացիական պաշտպանության ծառայությունների պետերը կազմակերպում են հատուկ հետախուզություն համապատասխան քաղաքացիական պաշտպանության համակարգի ընդհանուր խնդիրներից ելնելով, ինչպես նաև իրենց ծառայության շահերի համար: Հատուկ հետախուզության անմիջական ղեկավարումն իրականացնում են քաղաքացիական պաշտպանության ծառայությունների պետերը: Հետախուզական կազմավորումները տրանսպորտային և կապի միջոցներով ապահովվում են  այն կազմակերպությունների կողմից, որոնց բազայի վրա դրանք ստեղծված են:  

36.Հետախուզական տվյալները զեկուցում են Վարդենիսի ՀՓՋ-ին կապի միջոցներով՝ նախապես մշակված զեկույցների հաշվետախտակի համաձայն: Հետախուզության այն տվյալները, որոնք պահանջում են շտապ որոշման ընդունում, զեկուցվում են անմիջապես: Վարդենիսի ՀՓՋ-ն վերլուծելով ստացված տվյալները, ամփոփում է դրանք և զեկուցում համայնքի քաղաքացիական պաշտպանության պետին և մարզային փրկարարական վարչություն:
ԲԱԺԻՆ 4
 ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ 

ԿԱԶՄԱԿԵՐՊՈՒՄԸ ԵՎ ԻՐԱԿԱՆԱՑՈՒՄԸ
4.1 ԱՆՀԱՏԱԿԱՆ ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ
37.Վարդենիսի համայնքում անհատական պաշտպանության միջոցներով ապահովվում են նախ  քաղաքացիական պաշտպանության կազմավորումների անձնակազմը, հետո մնացած բնակչությունը: Անհատական պաշտպանության միջոցների բաշխումն իրականացվում է տվյալ ուժեղ ներգործող թունավոր նյութերի համար նախատեսված ֆիլտրող բալոնների տրամադրմամբ հակագազերի բաշխումն իրականացվում է տարիքային խմբերի համար նախատեսված չափերին համապատասխան: Մինչև 1.5 տարեկան երեխաները ապահովվում են մանկական խցիկներով:
38.Անհատական պաշտպանության միջոցները ստացվում են պետական պահուստի պահեստներից` ներկայացված հայտերի հիման վրա Հայաստանի փրկարար ծառայության կողմից դուրս գրված հայտագրերով, և տեղափոխվում են բաշխման կետեր համայնքի կողմից: Անհատական պաշտպանության միջոցների բաշխումը կազմակերպելու նպատակով Վարդենիսի համայնքում ծավալվում է 9 բաշխման կետ:
4.2. ՊԱՏՍՊԱՐՄԱՆ ԿԱԶՄԱԿԵՐՊՈՒՄԸ
39.Վարդենիսի համայնքի բնակչության պատսպարման համար օգտագործվում են հետևյալ պաշտպանական կառույցները.
-  հակաճառագայթային թաքստոցներ`  1 հատ 310 մարդ տարողությամբ,

-  նկուղներ և հորային մառաններ` 2120 հատ 8991 մարդ  տարողությամբ:
       Պաշտպանական կառույցներով  ապահովված է համայնքի բնակչության 58 տոկոսը, մնացած 5887 մարդու համար  անհրաժեշտ է կառուցել  արագ կառուցվող 197 հատ պարզագույն թաքստոց:
        Համայնքի բնակչության պաշտպանական կառույցներին ամրագրումը իրականացվում է համայնքի ՔՊ ինժեներական ծառայության կողմից: Կազմակերպությունների աշխատակիցների պատսպարումը աշխատանքային ժամերին կազմակերպում են կազմակերպությունների ղեկավարները:  

         Պաշտպանական կառույցների պատրաստ վիճակում պահպանման, պատսպարվողների ընդունման և պատսպարման ընթացքում այդ կառույցների շահագործման աշխատանքները իրականացվում են այդ կառույցները սպասարկող քաղաքացիական պաշտպանության կազմավորումների միջոցով:
40.Համայնքում բնակչության պատսպարումը ռազմական դրության և հակառակորդի հանկարծակի հարձակման կամ դրա անմիջական վտանգի առկայության դեպքում իրականացվում է «Օդային տագնապ» ազդարարման ազդանշանով:
3.4.3. ՏԱՐԱՀԱՆՄԱՆ ԿԱԶՄԱԿԵՐՊՈՒՄԸ
41.Տարահանումն իրականացվում է Հայաստանի Հանրապետության վրա զինված հարձակման, դրա անմիջական վտանգի առկայության կամ Հայաստանի Հանրապետության Ազգային ժողովի կողմից պատերազմ հայտարարելու, ինչպես նաև այնպիսի արտակարգ իրավիճակների առաջացման կամ անմիջական սպառնալիքի դեպքում, որի հետևանքով որոշակի տարածքներում (բնակավայրերում, օբյեկտներում) կարող են առաջանալ մարդկանց կյանքի և կենսագործունեության բնականոն պայմանների վրա բացասաբար ազդող գործոններ:
42.Տարահանված բնակչության ընդունումը և տեղաբաշխումը իրականացվում է մարզային տարահանման պլանի հիման վրա Վարդենիս համայնքում կատարված տարահանված բնակչության ընդունման հաշվարկներին համապատասխան:
43.Զենքի տեսակների կիրառման դեպքում տարահանման մասին որոշում ընդունում է Հայաստանի Հանրապետության կառավարությունը, իսկ հակառակորդի հանկարծակի հարձակման դեպքում` Մարզի քաղաքացիական պաշտպանության պետը, տեղական ինքնակառավարման մարմինների քաղաքացիական պաշտպանության պետերը և  տարածքի զինվորական կայազորի պետը` իր իրավասության սահմաններում:
ԲԱԺԻՆ 5  
ՓՐԿԱՐԱՐԱԿԱՆ ԵՎ ԱՆՀԵՏԱՁԳԵԼԻ ՎԹԱՐԱՎԵՐԱԿԱՆԳՆՈՂԱԿԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՈՒԺԵՐԻ ԽՄԲԱՎՈՐՈՒՄՆԵՐԻ ՍՏԵՂԾՈՒՄԸ
5.1  ՓՐԿԱՐԱՐԱԿԱՆ ԵՎ  ԱՆՀԵՏԱՁԳԵԼԻ ՎԹԱՐԱՎԵՐԱԿԱՆԳՆՈՂԱԿԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ
44. Փրկարարական աշխատանքները ներառում են`
1)
աշխատանքային տեղամասերի և երթուղիների ընդհանուր և հատուկ հետախուզություն. 
2)
տուժածների որոնում և դուրս բերում վտանգավոր տարածքներից.
3)
հրդեհների մեկուսացում և մարում.
4)
թաքստոցների և ապաստարանների մուտքերի մաքրում.
5)
տուժածներին բժշկական օգնության ցուցաբերում և բժշկական հաստատություններ տեղափոխում.
6)
վտանգավոր տարածքներից բնակչության տարահանում:
  Անհետաձգելի վթարավերականգնողական աշխատանքները ներառում են`
1)
ճանապարհների մաքրում (վերականգնում).
2)
կոմունալ-էներգետիկ և կապի ցանցերում վթարների վերացում ու գործունեության վերականգնում.
3)
փլուզմամբ սպառնացող կոնստրուկցիաների (շինությունների) ամրացում կամ փլեցում.
4)
պաշտպանական կառույցների  վերականգնում.
5)
պաշտպանության, տնտեսության համար ռազմական նշանակություն ունեցող  կազմակերպությունների գործունեության վերականգնում.
6)
փլուզումներում երթուղիների ստեղծում.
7)
հասարակական կարգի ապահովում:
45.Վարդենիսի համայնքում քաղաքացիական պաշտպանության արագ արձագանքման ուժերն են`
1) Վարդենիսի   հրշեջ փրկարարական ջոկատը.

2) հասարակական կարգի պահպանության  կազմավորումները.

3) նախնական բժշկական օգնության բրիգադները.

4) վթարային գազատեխնիկական խմբերը.

5) էներգետիկայի վթարավերականգնողական խմբերը.

6) ջրմուղ կոյուղու վթարատեխնիկական խմբերը:

Փրկարարական անհետաձգելի վթարավերականգնողական աշխատանքների կատարման համար համայնքում ստեղծված է 12 խումբ 73 մարդ անձնակազմով և 32 միավոր տեխնիկայով: Վնասված ճանապարհների վերականգնման համար ստեղծված է երթուղիների անցողականության ապահովման 1 խումբ 5 մարդ անձնակազմով և 2 միավոր տեխնիկայով: 

46.Համայնքների և կազմակերպությունների քաղաքացիական պաշտպանության կազմավորումները պատրաստականության են բերվում ազդարարման, հավաքի, համալրման, հագեցման, խնդրադրման, անվտանգության գծով հրահանգավորման միջոցով:
47.Խոցման օջախներում քաղաքացիական պաշտպանության կազմավորումների ներգրավումը և առաջացման հերթականությունն ու ժամկետները որոշում է քաղաքացիական պաշտպանության պետը, համայնքի հրշեջ փրկարարական ջոկատի պետի առաջարկությամբ` հիմնվելով հետախուզության տվյալների վրա, կախված  փլվածքների բնույթից, վթարների տեսակից, երկրորդային վտանգ ներկայացնող գործոններից:
48.Հիմնականում տուժած տարածք ուժերի մուտք գործելու հերթականությունը հետևյալն է. 

1) ճանապարհների անցողականության ապահովման խմբերը և հետախուզությունը. 

2) հիմնական ստորաբաժանումներ (հրշեջ-փրկարարական ջոկատները). 

3) բժշկական ստորաբաժանումները.

4) փրկարարական կազմավորումները. 

5) հասարակական կարգի պահպանման և վթարատեխնիկական կազմավորումները:
49.Քաղաքացիական պաշտպանության կազմավորումների համար, կախված իրավիճակից. սահմանվում են աշխատանքային երկու և ավելի հերթափոխեր: Հանգստացող հերթափոխերի համար, ստեղծվում են հանգստի պայմաններ: 

Պահեստային ուժեր ներգրավվում են` գործող ուժերի անբավարարության, ներգրավված ուժերի աշխատունակության նվազման կամ կորստի դեպքում:
5.2.  ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՈՒԺԵՐԻ ԽՄԲԱՎՈՐՈՒՄՆԵՐԻ ՍՏԵՂԾՈՒՄԸ
50.ՈՒժերի խմբավորումը Վարդենիսի համայնքում առկա քաղաքացիական պաշտպանության ուժերի մի մասն է, նախատեսված կոնկրետ վայրում (թաղամասում, ուղղությունում) փրկարարական, անհետաձգելի վթարավերականգնողական աշխատանքներ կազմակերպելու և իրականացնելու համար: 
     Ուժերի խմբավորման կազմը, քանակը և հագեցվածությունը որոշվում է քաղաքի քաղաքացիական պաշտպանության պետի հրամանով:
51.Ուժերի խմբավորման մեջ ընգրկվում են`
1)
Վարդենիս Խոշորացված համայնքի մշտական պատրաստականության ուժերը` Վարդենիսի ՀՓՋ, Վարդենիսի ոստիկանության, և բժշկական հաստատությունները.
2)
Վարդենիսի համայնքի փրկարարական քաղաքացիական պաշտպանության կազմավորումները (համայնքի քաղաքացիական պաշտպանության պետի որոշմամբ ստեղծված համայնքի  կազմակերպությունների բազայի հիման վրա 15 մարդուց բաղկացած 3 ջոկատ).
3)
 Համայնքի քաղաքացիական պաշտպանության ուժերը.
4)
Հայաստանի Հանրապետության զինված ուժերի ստորաբաժանումները (առանձին փոխգործողության պլանով):
52.Ուժերի խմբավորման մեջ չեն ներառվում պաշտպանության, տնտեսության համար ռազմավարական նշանակություն ունեցող կազմակերպությունների քաղաքացիական պաշտպանության կազմավորումները: 
53.Փրկարարական, անհետաձգելի վթարավերականգնողական աշխատանքներն արդյունավետ կազմակերպելու, անընդհատությունը ապահովելու, հանկարծակի առաջացած լրացուցիչ խնդիրների լուծման համար ուժերի խմբավորումը ստեղծվում է երկու շարասյուներից և պահուստից:
    Ուժերի խմբավորման առաջին շարասյունում ընդգրկվում են Գեղարքունիքի մարզի Վարդենիսի համայնքի առկա ուժերի և միջոցների 50%, երկրորդ շարասյունում 30%, մնացածը` պահուստ: 
 54․Ուժերի խմբավորման առաջին շարասյունում ընգրկվում են`
1) Համայնքի մշտական պատրաստականության ուժերը (բացառությամբ այդ ուժերի նվազագույն քանակի, որն անհրաժեշտ է ամենօրյա իրենց խնդիրները լուծելու համար).
2) Քաղաքի  ճանապարհների անցանելիությունը ապահովող խմբերը.
3) Քաղաքի փրկարարական քաղաքացիական պաշտպանության կազմավորումը.
55.Ուժերի խմբավորման երկրորդ շարասյունում ընդգրկվում են` համայնքի  քաղաքացիական պաշտպանության ծառայությունների քաղաքացիական պաշտպանության կազմավորումները:
56.Ուժերի խմբավորման պահուստում ընգրկվում են` երկրորդ շարասյունում չընդգրկված քաղաքացիական պաշտպանության կազմավորումները:
57.Ուժերի խմբավորման մեջ ընդգրկված ուժերը գտնվում են հիմնական տեղակայման վայրերում, ապահովելով իրենց պաշտպանվածությունը:
      Առաջին շարասյան պատրաստվածության ժամկետը մինչև «Ժ»+6 ժամ, երկրորդ շարասյան պատրաստվածության ժամկետը «Ժ»+6 ժամից մինչև «Ժ»+12 ժամ, և պահուստը` «Ժ»+12 ժամ և ավելի:
58.Ուժերի խմբավորման անմիջական ղեկավարումն իրականացնում է համայնքի քաղաքացիական պաշտպանության պետը` համայնքի հիմնական, պահեստային կառավարման կետերից:
ԲԱԺԻՆ 6

  ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ 

ԱՊԱՀՈՎՄԱՆ ԿԱԶՄԱԿԵՐՊՈՒՄԸ
6.1  ՀԱՍԱՐԱԿԱԿԱՆ ԿԱՐԳԻ ՊԱՀՊԱՆՈՒԹՅԱՆ ԱՊԱՀՈՎՈՒՄԸ
59.Վարդենիս համայնքի քաղաքացիական պաշտպանության հասարակական կարգի ապահովման համար պատասխանատու է ոստիկանության Գեղարքունիքի մարզային վարչության  Վարդենիսի ոստիկանությունը:

60.Հասարակական կարգի պահպանման ուժեղացմանն ուղղված կատարվում են հետևյալ միջոցառումները`

1) հասարակական կարգի պահպանման միջոցառումներն իրականացվում են պահակակետերում, հսկիչ-անցագրային կետերում, երթուղիներում, մարդաշատ ու զանգվածային միջոցառումների անցկացման վայրերում.

2) ծառայության կազմակերպման համար մշակվում է միասնական տեղադիր, ծառայությունների համագործակցության պլան, հաշվարկվում են ուժերն ու միջոցները
3) հասարարակական կարգի պահպանությունն ուժեղացվում է Հայաստանի Հանրապետության ոստիկանության Մարզային ստորաբաժանումների, ոստիկանության զորքերի համապատասխան ուժերի և միջոցների հաշվին.

4) հսկիչ-անցագրային կետերում հասարակական կարգի պահպանման աշխատանքները կազմակերպվում են ոստիկանության համակարգի ծառայությունների և Հայաստանի Հանրապետության պաշտպանության նախարարության համապատասխան ստորաբաժանումների հետ համատեղ.

5) վերակարգի յուրաքանչյուր հերթափոխում ընդգրկվում են 4-6 աշխատող, մեկ ծառայողական ավտոմեքենա` ռադիոկապով.

6) հսկիչ-անցագրային կետերի տեղակայման վայրի ոստիկանության տարածքային ստորաբաժանումներում ստեղծվում են պահեստային օպերատիվ խմբեր անհրաժեշտության դեպքում կարճ ժամանակահատվածում օգնություն ցույց տալու համար.

7) պահակակետերում և երթուղիներում ծառայությունը կազմակերպվում է շուրջօրյա: Գիշերային ժամերին` անձնակազմի անդամների թիվը կրկնապատկվում է:

Առաջին հերթափոխում (ժամը 24.00-8.00) նշված պահակակետերում ծառայություն կատարելու նպատակով, յուրաքանչյուր պահակակետի համար` մեկ հերթափոխում ընդգրկվում են 4-8 ծառայող, իսկ երթուղիներում` մեկ հերթափոխում 8 ծառայող: Երկրորդ (ժամը 8.00-16.00) և երրորդ (ժամը 16.00-24.00) հերթափոխում յուրաքանչյուր պահակակետի համար` մեկ հերթափոխում ընդգրկվում են 2-4 ծառայող, իսկ երթուղիներում` մեկ հերթափոխում 6 ծառայող:

Ծառայություն կատարող վերակարգի` միմյանց և կենտրոնի հետ փոխհամագործակցությունը իրականացվում է ռադիոկապով (ռադիոկապի բացակայության դեպքում` լարային կապով).

8) անհրաժեշտության դեպքում հասարակական կարգի պահպանման պահակակետերում, երթուղիներում և զանգվածային միջոցառումների անցկացման վայրում իրականացվող աշխատանքներում ներգրավվում են Հայաստանի Հանրապետության ոստիկանության զորքերի ուժերը և միջոցները, այդ թվում պահակակետերում` մեկ հերթափոխում 2-3 ծառայող, երթուղիներում` մեկ հերթափոխում 2-4 ծառայող, զանգվածային միջոցառումների իրականացման վայրերում` կախված կուտակված մարդկանց թվից (1000-5000 մարդու դեպքում` մեկ դասակ):

61.Համայնքի օբյեկտների պահպանության ուժեղացմանն ուղղված կատարվում են հետևյալ միջոցառումները`

1) օբյեկտի պահպանությունն իրականացնում են Վարդենիսի ոստիկանությունը. 
2) ոստիկանության ուժերով օբյեկտների պահպանությունն ուժեղացվում է հետևյալ կարգով`
ա. մշակվում են անցագրային ռեժիմի խստացված տարբերակներ (բացառելով միանգամյա և ժամանակավոր անցագրերի տրամադրումը, արգելելով աշխատողների աննպատակ շարժն օբյեկտների տարածքում և այլն).

բ. կարևորագույն նշանակության արտադրամասերում, պահեստներում և պահատեղերում ստուգվում է պահպանության վիճակը
գ. վերահսկվում են օբյեկտը շրջափակող պարիսպը և իրականացվում քանդված մասերի վերանորոգման աշխատանքներ.

դ. ստուգվում է օբյեկտի լուսաքողարկման վիճակը` ապահովելով անխափան աշխատանքը լուսաքողարկման պայմաններում.

ե. մտցվում է շուրջօրյա աշխատանքային ռեժիմ` 3 հերթափոխով, յուրաքանչյուր պահակակետում` մեկ հերթափոխում 2 ծառայող:

3) Ոստիկանության զորքերի ուժերի կողմից պահպանվող օբյեկտներում պաշտպանությունն ուժեղացվում է`
ա. հարձակումների հետ մղման, հրդեհների, պայթյունների և վթարների հետևանքների վերացման միջոցառումներին օժանդակելու նպատակով.

բ. ուղղիչ աշխատանքային հիմնարկներից և կալանավորների ուղեկցման ժամանակ զորային վերակարգերի հսկողությունից փախուստի դիմող անձանց հայտնաբերելու և ձերբակալելու նպատակով.

գ. ռմբահարված օբյեկտներից դուրս բերված նյութական արժեքների պահպանության նպատակով.

դ. օբյեկտի աշխատողների և բնակչության տարահանման նպատակով.

ե. պահպանվող օբյեկտում և հարակից տարածքում դիվերսիաները կանխելու, անհրաժեշտության դեպքում` հասարակական կարգը պահպանելու նպատակով.

4) ռազմական դրության պայմաններում օբյեկտները պահպանության տակ վերցնելու, հաստիքացուցակը որոշելու և օբյեկտի ընդունման հետ կապված նախապատրաստական աշխատանքները կազմակերպելու ու համապատասխան արձանագրություններ կազմելու նպատակով ստեղծվում են միջգերատեսչական հանձնաժողովներ: 

62.Ռազմական դրության պայմաններում բնակչության տարահանման և տնտեսական փոխադրումների ընթացքում ճանապարհային երթևեկության կարգավորման կարգը հետևյալն է`
ա. առաջին հերթին` բոլոր տեսակի զինվորական փոխադրումները.

բ. երկրորդ հերթին` մարդկանց տարահանում.

գ. երրորդ հերթին` բեռների փոխադրում.

Ռազմական դրության պայմաններում ավտոճանապարհներին տրանսպորտային միջոցների երթևեկության հերթականությունն ապահովելու համար նախատեսվում են անցագրեր.

Բնակչության տարահանման և տնտեսական փոխադրումների դեպքում ավտոճանապարհային երթևեկության կարգավորման կարգախմբերն իրենց ծառայությունը կատարում են հսկիչ-անցագրային երթևեկության կարգավորման կետերում.

6) հսկիչ-անցագրային կետերում ճանապարհային ոստիկանության ծառայողները իրենց ծառայությունը կազմակերպում են ոստիկանության այլ ստորաբաժանումների և Հայաստանի Հանրապետության պաշտպանության նախարարության պարեկային ծառայության հետ համատեղ:

Նրանց հիմնական խնդիրներն են`
ա. ճանապարհներին տրանսպորտային միջոցների, հետիոտների անվտանգ երթևեկության ապահովումը.

բ. տրանսպորտային միջոցների երթևեկության սահմանված կարգի պահպանումը.

գ. հասարակական կարգի պահպանմանը մասնակցությունը.

դ. հանցագործության և այլ իրավախախտումների նախազգուշացումն ու կանխումը.

ե. պետական ունեցվածքի պահպանումը.

զ. իրավիճակից բխող այլ խնդիրների կատարումը.

63.Համայնքի քաղաքացիական պաշտպանության հասարակական կարգի պահպանության ծառայության ուժերի և միջոցների կազմը և բաշխումը իրականացվում է համաձայն ծառայության քաղաքացիական պաշտպանության պլանի:
6.2. ՀԱԿԱՀՐԴԵՀԱՅԻՆ ՊԱՇՏՊԱՆՈՒԹՅՈՒՆ
 64.Քաղաքացիական պաշտպանության հակահրդեհային պաշտպանությունը կազմակերպչական և ինժեներատեխնիկական համալիր միջոցառումներ են, որոնք ուղղված են հրդեհների կանխմանը կամ տարածման արգելմանը, մարդկանց պաշտպանությանը հրդեհներից, բարձր ջերմաստիճանից և ուժեղ ծխապատված գոտիներից:

     Հակահրդեհային ապահովման մեջ ընդգրկվում են հրդեհային հետախուզությունը, հրդեհի մեկուսացումը և մարումը:
65.Համայնքի քաղաքացիական պաշտպանության հակահրդեհային անվտանգության ապահովման համար պատասխանատու է Հայաստանի Հանրապետության արտակարգ իրավիճակների նախարարության պետական հրդեհային տեսչության մարզային ստորաբաժանումը և Վարդենիսի ՀՓՋ: Համայնքի տարածքում զանգվածային հրդեհների առաջացման պայմաններում հրշեջ-փրկարարական ջոկատի ուժերը կարող են բավարար չլինել, այդ դեպքում հրդեհաշիջմանը ընդգրկվում են նաև քաղաքացիական պաշտպանության կազմավորումներ, հասարակական ուժեր և բնակչությունը: 
66.Հատուկ, կարևորագույն նշանակության օբյեկտներում հրշեջ կազմավորումների կողմից կազմակերպվում է  ուժեղացված ծառայություն, նախապատրաստվում են հակահրդեհային ջրամատակարարման պահեստային աղբյուրները (փակ ջրավազաններ, հրշեջ հիդրանտներ, պիրսեր և այլն), ճշտվում են ջրամատակարարման խնդիրները` համայնքի քաղաքացիական պաշտպանության կոմունալ-տեխնիկական ծառայության հետ, ըստ համագործակցության պլանի:

67.Պրոֆիլակտիկ նկատառումներից ելնելով, բնակչությունը տեղեկացվում է ռազմական իրավիճակում հակահրդեհային լրացուցիչ միջոցառումների մասին, անհրաժեշտության դեպքում պրոֆիլակտիկ խմբի կողմից իրականացվում է բնակչության տարահանում: 

68.Ռազմական դրության ժամանակ հրդեհների մարումն իրականացվում է խաղաղ ժամանակաշրջանի մեկնման չվացուցակի համաձայն:

  Հակահրդեհային պաշտպանության տեսակետից առաջնահերթ արձագանքվում են այն հրդեհներին, որոնք առաջացել են`

1) Վարդենիսի համայնքում քաղաքում գտնվող պետական կառավարման մարմինների տարածքային ստորաբաժանումների, տեղական ինքնակառավարման մարմնի վարչական շենքում.

2) պաշտպանական, տնտեսության համար ռազմավարական նշանակություն ունեցող, բարձր վտանգավորություն ներկայացնող, հատուկ, կարևորագույն նշանակություն ունեցող ու հրդեհապայթունավտանգ կազմակերպությունների շենքերում.

3) էներգամատակարարման, ջրամատակարարման, գազամատակարարման, կապի, առողջապահական ու բնակչության կենսաապահովման կազմակերպությունների շենք-շինություններում:

        Հրդեհաշիջման աշխատանքները կատարվում են հրդեհաշիջման կազմակերպման հրահանգին համապատասխան:

6.3.  ԲԺՇԿԱԿԱՆ ԱՊԱՀՈՎՈՒՄ
69.Քաղաքացիական պաշտպանության բժշկական ապահովումը միջոցառումների համակարգ է` ուղղված մարդկանց աշխատունակության ապահովմանը, տուժածներին և հիվանդներին բժշկական օգնության ցուցաբերմանը, նրանց տեսակավորմանը, տեղափոխմանը բժշկական հիմնարկներ, բուժման կազմակերպմանը, վարակիչ հիվանդությունների առաջացման և տարածման կանխարգելմանը, շրջակա միջավայրի օբյեկտների (մթնոլորտի, ջրային ռեսուրսների, հողի, ընդերքի), ինչպես նաև սննդամթերքի և խմելու ջրի հիգիենիկ և համաճարակաբանական (այդ թվում` լաբորատոր) հսկողության կազմակերպմանը: 

70.Համանքի քաղաքացիական պաշտպանության բժշկական ապահովման համար պատասխանատու է քաղաքի քաղաքացիական պաշտպանության բժշկական ծառայությունը: Քաղաքում բժշկական ապահովումը իրականացվում է առկա (անկախ կազմակերպաիրավական ձևից) առողջապահական հիմնարկների ուժերով և միջոցներով, ինչպես նաև բժշկական քաղաքացիական պաշտպանության կազմավորումների ուժերով: Բժշկական ապահովման միջոցառումների իրականացմանը հնարավոր է նաև առողջապահական և այլ ուսումնական հաստատությունների սովորողների մասնակցությունը: 
71.Համայնքում գործում են 2 ստացիոնար հիվանդանոց և 3 ամբուլատոր- պոլիկլինիկական հիմնարկներ, առկա ընդհանուր մահճակալների քանակը կազմում է 62 հատ: Համայնքի  բուժհիմնարկները լրացուցիչ կարող են ծավալել 180 մահճակալ: Համայնքում բժիշկների ընդհանուր թիվը կազմում է 20 մարդ, իսկ միջին բուժանձնակազմինը` 152 մարդ:

 Վարդենիսում բուժհիմնարկների բազայի վրա ստեղծված են թվով 6 բժշկական քաղաքացիական պաշտպանության կազմավորումներ 18 մարդ անձնակազմով:

72.Համայնքի բժշկական պաշտպանության ուժերը պատրաստականության են բերվում համայնքի ՔՊ համակարգում գործող պատրաստականության աշխատակարգին համապատասխան` մարզի ՔՊ բժշկական ծառայության պետի հրահանգով:

73. Համայնքի քաղաքացիական պաշտպանության կազմավորումների և բնակչության սանիտարական ու հատուկ մշակումը կազմակերպում և իրականացնում են քաղաքի հիգիենիկ հակահամաճարակային համակարգի կազմակերպությունները:
6.4. ՍՆՆԴԱՄԹԵՐԱՅԻՆ ԵՎ ՆՅՈՒԹԱՏԵԽՆԻԿԱԿԱՆ ԱՊԱՀՈՎՈՒՄ
74.Քաղաքացիական պաշտպանության սննդամթերային և նյութատեխնիկական ապահովումը միջոցառումների համակարգ է` ուղղված քաղաքացիական պաշտպանության ուժերի, միջոցառումների, ինչպես նաև տուժած բնակչությանն անհրաժեշտ նյութական, տեխնիկական միջոցներով և սննդամթերքով ժամանակին ու անխափան մատակարարմանը: 

Համայնքի քաղաքացիական պաշտպանության սննդամթերային և նյութատեխնիկական ապահովման համար պատասխանատու են համայնքային քաղաքացիական պաշտպանության նյութատեխնիկական մատակարարման, առևտրի և սննդի ծառայությունները:

75.Նյութական ապահովման միջոցառումներն ուղղված են նյութական միջոցների արտադրությանը, կուտակմանը, բաշխմանը և նպատակային օգտագործմանը:

     Տեխնիկական ապահովման միջոցառումներն ուղղված են տեխնիկական միջոցների անխափան շահագործմանը, նրանց տեխնիկական սպասարկմանը, քաղաքացիական պաշտպանության միջոցառումներում ներգրավված տեխնիկայի բոլոր տեսակների շահագործմանն ու նորոգմանը, ինչպես նաև վերանորոգման ստորաբաժանումներին պահեստամասերով և շրջանառու միջոցներով ապահովմանը:

76.Քաղաքացիական պաշտպանության ուժերը ապահովվում են տեխնիկայով, վառելիքաքսուքային նյութերով, ջրով, սննդամթերքով, անհատական պաշտպանության և կապի միջոցներով, շինարարական և այլ տեսակի նյութական ու տեխնիկական միջոցներով, բժշկական գույքով, հագուստով, հատուկ հանդերձանքով  և այլ նյութերով:

    Նյութատեխնիկական ապահովման աղբյուրներ են հանդիսանում  կազմակերպությունների (անկախ սեփականության ձևից) տրամադրության տակ գտնվող նյութական արժեքները, պետական պահուստի միջոցները և միջազգային կազմակերպությունների կողմից տրամադրած մարդասիրական օգնությունը:

77.Տարահանման հանձնաժողովից ստանալով համապատասխան տվյալներ տարահանվող բնակչության վերաբերյալ, քաղաքացիական պաշտպանության նյութատեխնիկական մատակարարման ծառայությունը ստեղծում է թվով 3 բնակչության ժամանակավոր կացարաններին կից շարժական բաշխման կետ:  Պետական պահուստից, սննդի և առևտրի խոշոր կազմակերպություններից անհրաժեշտ սննդամթերքը, հագուստը, առաջին անհրաժեշտության ապրանքները ստանալով` քաղաքացիական պաշտպանության նյութատեխնիկական մատակարարման, առևտրի և սննդի ծառայությունները  կազմակերպում են  նյութական միջոցների կուտակումը, տեղափոխումը, պահպանումը և բաշխումը համապատասխան շարժական կետերում: 
     Քաղաքացիական պաշտպանության նյութատեխնիկական մատակարարման, առևտրի և սննդի ծառայությունները  կազմակերպում են  առաջին անհրաժեշտության պարագաների և սննդամթերքի առևտուրը` քաղաքում առկա առևտրային ցանցի և շարժական առևտրային կետերի միջոցով:
78.Համայնքի քաղաքացիական պաշտպանության տրանսպորտային ծառայությունը  տրամադրում է անհրաժեշտ քանակի բեռնատար, սառնարանային ավտոտրանսպորտ և ավտոբենզատարեր` նյութատեխնիկական մատակարարման, առևտրի և սննդի ծառայությունների  ներկայացրած հայտերի հիման վրա: 

Նյութական միջոցների պահպանությունն իրականացվում է քաղաքացիական պաշտպանության հասարակական կարգի պահպանության ծառայության ուժերով:

6.5 ԼՈՒՍԱՔՈՂԱՐԿՄԱՆ ԿԱԶՄԱԿԵՐՊՈՒՄԸ
79.Լուսաքողարկումը ժամանակակից զենքի տեսակներից քողարկման տեխնիկական ապահովումն է:  Այն անցկացվում է մթություն ստեղծելու նպատակով, օրվա ցանկացած ժամին դժվարացնելով համայնքի և կազմակերպությունների հայտնաբերումը օպտիկական սարքերի միջոցով կամ բարձրությունից` տեսանելի հայտնաբերման ճանապարհով: 

     Համայնքում քաղաքացիական պաշտպանության լուսաքողարկման ապահովման համար պատասխանատու է քաղաքացիական պաշտպանության էներգետիկայի և լուսաքողարկման ծառայությունը:
     Լուսաքողարկման գոտում գտնվող բնակավայրերում ու կազմակերպություններում լուսաքողարկման միջոցառումներն իրականացվում են նախօրոք:

     Լուսաքողարկման գոտում չգտնվող բնակավայրերում ու կազմակերպություններում իրականացվում են կազմակերպչական միջոցառումներ, որոնք ուղղված են բնակավայրերի ու կազմակերպությունների արտաքին լուսավորության անջատմանը, ինչպես նաև «Օդային տագնապ» ազդանշանի դեպքում արտադրական լույսերի քողարկման նախապատրաստմանը:

80.Լուսաքողարկումը նախատեսվում է 2 ռեժիմով` մասնակի մթնեցում և լրիվ մթնեցում:

Մասնակի մթնեցման ռեժիմ մտցնելով տարածքներում պետք է`

1) անջատվեն մի շարք օբյեկտների արտաքին լուսավորության սարքերը և նվազեցվեն մյուս օբյեկտների լուսավորությունները, ինչպես նաև լրիվ մթնեցման ռեժիմում աշխատելու համար նախատեսված լուսամփոփների և նշանների վրա տեղադրվեն քողարկման հարմարանքներ.

2) փորձարկվեն աշխատանքային լուսավորության անջատման ու քողարկման լուսավորության միացման համակարգերը:

Լրիվ մթնեցման ռեժիմ մտցնելու համար անհրաժեշտ է.

1) արտաքին լուսավորության անջատում.

2) արտադրական լույսերի լուսաքողարկման միջոցառումների իրագործում.

3) լրիվ մթնեցման ռեժիմում աշխատանքների համար նախատեսված լուսամփոփների ու լուսային նշանների միացում.

4) լրիվ մթնեցման պայմաններին համապատասխանող արտադրության տեխնոլոգիայի անցման իրականացում.

5)  արտադրական լույսերի լուսաքողարկման իրականացում.

6) լուսային, լուսաէրացիոն աէրացիոն արդյունաբերական կառույցների որմնախորշերի լուսաքողարկման իրականացում:

Անհրաժեշտության դեպքում մասնակի մթնեցման ռեժիմում պետք է փոփոխվի արտադրության տեխնոլոգիական ռեժիմը և նախապատրաստվեն լուսաքողարկման տեխնիկական միջոցներ` լրիվ մթնեցման ռեժիմ մտցնելու համար:

Լրիվ մթնեցման ռեժիմը մտցվում է «Օդային տագնապ» ազդանշանով և ավարտվում է «Օդային տագնապի ավարտ»  ազդանշանով:

Մասնակի մթնեցման ռեժիմից լրիվ մթնեցման ռեժիմի անցնելը պետք է իրականացվի ոչ ավելի  քան 3 րոպեում (արտադրական լույսերի լուսաքողարկման անցում` մինչև 10 րոպե):

Համայնքային տրանսպորտը, ինչպես նաև երթևեկությունը կարգավորող միջոցները մասնակի մթնեցման ռեժիմում լուսաքողարկման ենթակա չեն, իսկ լրիվ մթնեցման դեպքում` անջատվում են:

81.Լուսաքողարկման ռեժիմների իրականացման նկատմամբ հսկողությունը սահմանում է Վարդենիսի ոստիկանությունը:

6.6  ՉԱՓԱԳԻՏԱԿԱՆ ԱՊԱՀՈՎՈՒՄԸ
82.Չափագիտական ապահովումը չափումներ իրականացնող քաղաքացիական պաշտպանության տեխնիկական միջոցների ատեստավորման, ստուգաչափման, կարգաբերման, վերանորոգման, ճիշտ աշխատունակության և տակտիկատեխնիկական տվյալների պահպանման կազմակերպչական տեխնիկական միջոցառումների համալիր է:

     Համայնքի  քաղաքացիական պաշտպանության տեխնիկական միջոցների չափագիտական հսկողությունն ապահովում է «Չափագիտության ազգային ինստիտուտ» փակ բաժնետիրական ընկերության համապատասխան ստորաբաժանումը:

83.Չափագիտական ապահովման հիմնական խնդիրներն են`
1) քաղաքացիական պաշտպանության տեխնիկական միջոցների մշտական պատրաստականության ապահովումը.
2) չափումների միասնականության պահպանումը.
3) սարքերի ճիշտ չափումների և աշխատունակության ապահովումը.
4) չափումների նոր մեթոդների կիրառումը.
5) միջոցների ատեստավորման, չափաբերման և վերանորոգման աշխատանքների կատարումը.
6) քաղաքացիական պաշտպանության չափագիտական  ապահովման նորմատիվ– տեխնիկական փաստաթղթերի մշակումը և ներդրումը.
7) չափագիտական ապահովման վիճակի գնահատումը.
8) չափագիտական հսկողության իրականացումը:
84.Չափագիտական ապահովումը ներառում է`
1) քաղաքացիական պաշտպանության տեխնիկական միջոցների պահպանման, կիրառման, վերանորոգման, ստուգաչափման, անսարք միջոցների դուրս գրման գործընթացների ճիշտ կիրառումը.
2) քաղաքացիական պաշտպանության սարքերի տեխնիկական բնութագրերի հավաստի գնահատման ապահովումը` չափիչ միջոցների կիրառմամբ.
3) չափիչ սարքերի փոխանակային ֆոնդի և ռեզերվի ստեղծումը.
4) չափիչ սարքերի ապահովումը պահեստամասերով, վերանորոգման միջոցներով.
5) դեպի ստուգաչափման և վերականգնման տեղամասեր սարքերի փոխադրման կազմակերպումը.
6) չափագիտական ապահովման նպատակով ուժերի և միջոցների նախապատրաստումը.
7) անձնակազմի ուսուցումը քաղաքացիական պաշտպանության սարքերի ճիշտ շահագործման պահպանման և խնամքի ուղղությամբ:
85.Քաղաքացիական պաշտպանության սարքերի ճիշտ աշխատունակության ապահովման համար անցկացվում է չափաբերական ստուգաչափում: Չափագիտական ստուգումները կազմակերպում է մարզային փրկարարական վարչությունը և անցկացվում է պլանավորված ձևով, ըստ սահմանված ժամկետների` «Չափագիտության ազգային ինստիտուտ» փակ բաժնետիրական ընկերության համապատասխան ստորաբաժանումներում:
86.Ստուգաչափումը լինում է` սկզբնական, պարբերական, արտահերթ և տեսչական:

Սկզբնական ստուգաչափումը իրականացվում է սարքի գործարանային արտադրման ժամանակ:

   Պարբերական ստուգաչափումն իրականացվում է սարքի շահագործման և պահպանման ընթացքում` ըստ սահմանված ժամանակահատվածների: 

  Արտահերթ ստուգաչափումն իրականացվում է սարքի հերթական, պարբերական ստուգման ժամկետները լրանալուց առաջ: 

  Տեսչական ստուգաչափումն իրականացվում է գերատեսչական հանձնաժողովի կողմից (հանկարծակի), երբ ստուգվում է քաղաքացիական պաշտպանության սարքերի ճիշտ աշխատունակությունը:

87.Ստուգաչափումն իրականացվում է համաձայն պետական նորմատիվ–տեխնիկական փաստաթղթերի և տրվում է վկայական` «Չափագիտության ազգային ինստիտուտ» փակ բաժնետիրական ընկերության կողմից: 
6.7. ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ 
ՀԻԴՐՈՕԴԵՐԵՎՈՒԹԱԲԱՆԱԿԱՆ ԱՊԱՀՈՎՈՒՄԸ
88.համայնքի քաղաքացիական պաշտպանության հիդրոօդերևութաբանական ապահովումն իրականացնում են Հայաստանի Հանրապետության արտակարգ իրավիճակների նախարարության «Հայաստանի Հանրապետության հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպության Վարդենիսի հիդրոօդերևութաբանական կայանը: Քաղաքացիական պաշտպանության հիդրոօդերևութաբանական ապահովումը կազմակերպվում և իրականացվում է խաղաղ, քաղաքացիական պաշտպանության համակարգի խաղաղից ռազմական դրության փոխադրման և ռազմական դրության իրավական ռեժիմի պայմաններում, բնակչության և տարածքների պաշտպանության միջոցառումների ընթացքում հիդրոօդերևութաբանական վտանգավոր երևույթների ազդեցությունը, փաստացի  և կանխատեսվող եղանակային պայմանները հաշվի առնելու նպատակով:
89.համայնքի հիդրոօդերևութաբանական կայանը ապահովում է. 
1) վտանգավոր հիդրոօդերևութաբանական երևույթների մասին տեղեկատվության   տրամադրումը օպերատիվ վերլուծական խմբերին.
2) քաղաքի տարածքում փաստացի դիտված հիդրոօդերևութաբանական  տվյալների հավաքումը, (անհրաժեշտության դեպքում ներգրավելով  շարժական  օդերևութաբանական կայաններ, որոնք ապահովում են ոչ միայն օդերևութաբանական տարրերի դիտարկումներ, այլ նաև  ռադիացիոն ֆոնի որոշում) մշակումը, ինչպես նաև կանխատեսումների կազմումը, տրամադրումը  քաղաքացիական պաշտպանության համակարգի կառավարման մարմիններին և կառավարման պահեստային կետ.
3) հիդրոօդերևութաբանական վտանգավոր երևույթների (հեղեղների, սելավների, հրդեհների և այլ) տարածման շրջաններում հիդրոօդերևութաբանական պայմանների, դրանց հետագա հնարավոր զարգացումների գնահատումը: 
90.Հիդրոօդերևութաբանական դիտարկումները սովորական պայմաններում իրականացվում են  օրական  8 անգամ (3 ժամը մեկ), ռադիացիոն ֆոնի որոշումը` օրական մեկ անգամ, իսկ քաղաքացիական պաշտպանության խաղաղից ռազմական դրության փոխադրման ժամանակ և ռազմական դրության իրավական ռեժիմի պայմաններում` ըստ անհրաժեշտության  հաճախականացված ռեժիմով: 
 91.Համայնքի և կազմակերպությունների քաղաքացիական պաշտպանության մարմինները հիդրոօդերևութաբանական տվյալները կարող են ստանալ նաև Հայաստանի Հանրապետության արտակարգ իրավիճակների նախարարության «Հայաստանի Հանրապետության հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպության օպերատիվ-վերլուծական խմբից:
6.8. ՏՐԱՆՍՊՈՐՏԱՅԻՆ ԱՊԱՀՈՎՈՒՄԸ
92.Քաղաքացիական պաշտպանության տրանսպորտային ապահովումը միջոցառումների համալիր է, որն ընդգրկում է քաղաքացիական պաշտպանության միջոցառումների իրականացման համար նախատեսված բոլոր տիպի տրանսպորտային միջոցների նախապատրաստումը, աշխատունակ վիճակում պահպանումը, բաշխումը և շահագործումը:
 
    Համայնքում քաղաքացիական պաշտպանության տրանսպորտային ապահովման իրականացումն ապահովվում է համայնքի քաղաքացիական պաշտպանության տրանսպորտային ծառայությունը:
93.Քաղաքացիական պաշտպանության տրանսպորտային ծառայությունը` 
1) կազմակերպում է քաղաքի տարածքի ճանապարհների ստեղծված իրավիճակի հետախուզումը, անցանելիության ապահովմանն ուղղված միջոցառումների իրականացումը, ինչի համար ստեղծվում է 1 երթուղային անցողունակության ապահովման խումբ.
2)  հաշվառում և տրանսպորտային միջոցներ է հատկացնում`
ա. վտանգավոր տարածքներից բնակչության և նյութական արժեքների տարահանման տրանսպորտային ապահովման համար.
բ. փրկարարական ուժերի տեղափոխման համար.
գ. տուժածների փոխադրման համար.
դ. տրանսպորտային միջոցները չբավարարող քաղաքացիական պաշտպանության ծառայություններին և կազմակերպություններին` իրենց առջև դրված խնդիրների կատարման տրանսպորտային ապահովման համար:

94.Տրանսպորտային և տեխնիկական միջոցների հատկացումն իրականացվում է համայնքի քաղաքացիական պաշտպանության պետի որոշմամբ` համաձայն ներկայացված հայտերի:

         Տրանսպորտային ապահովման ուժերն ու տեխնիկական միջոցները  ներառում են` համայնքի տարածքում գործող ավտոտրանսպորտային, ճանապարհաշինական և վերանորոգման ու այլ կազմակերպությունների, քաղաքի, ինչպես նաև մասնավոր անձանց սեփականություն հանդիսացող ավտոտրանսպորտային, ճանապարհաշինարարական և վերանորոգման մեքենաներն ու մեխանիզմները, Հայաստանի Հանրապետության երկաթուղային տրանսպորտը և դրանց շահագործողները (վարորդներ, մեխանիզատորներ): 
95.Քաղաքացիական պաշտպանության միջոցառումներում ընդգրկված տրանսպորտային միջոցների սպասարկման համար ստեղծվում են շարժական ավտոլցավորման 1 խումբ, տրանսպորտային տարահանման 1 խումբ:
6.9. ԻՆԺԵՆԵՐԱԿԱՆ ԱՊԱՀՈՎՈՒՄԸ
96.Քաղաքացիական պաշտպանության ինժեներական ապահովումը միջոցառումների համակարգ է` ուղղված բնակչության պաշտպանությանը, քաղաքացիական պաշտպանության ուժերի և միջոցների առաջանցման հիմնական ու շրջանցիկ ուղիների ապահովմանը, խոցման օջախներում և աղետալի ջրածածկման գոտիներում փրկարարական և անհետաձգելի վթարավերականգնողական աշխատանքների կազմակերպմանն ու իրականացմանը:
Համայնքում քաղաքացիական պաշտպանության ինժեներական ապահովումն իրականացնում է համայնքի քաղաքացիական պաշտպանության ինժեներական ծառայությունը:
97.Քաղաքացիական պաշտպանության ինժեներական ծառայությունը`
1) նախապատրաստում է պաշտպանական կառույցները պատսպարվողների ընդունման համար:
2) ապահովում է քաղաքացիական պաշտպանության կազմավորումների առաջանցման երթուղիները դեպի խոցման օջախներ.
3) կազմակերպում է վթարային շենքերի և կառույցների քանդման (վերականգնման) աշխատանքները.
4) աջակցում է կոմունալ-էներգետիկ ցանցերում առաջացած վթարների վերացման աշխատանքներին.
5) բնակչության պաշտպանական կառույցներին ամրագրման հաշվարկների համաձայն կազմակերպում է բնակչության պատսպարումը. 
6) իրականացնում է արագ կառուցվող ապաստարանի և պարզագույն թաքստոցների շինարարությունը.
7) կազմակերպում է փլատակների տակ գտնվող պաշտպանական կառույցների հայտնաբերումը, ելքերի մաքրումը, օդի մատակարարումը և պատսպարվածների դուրս բերումը:
 98.Ինժեներական ապահովման խնդիրները ժամանակին և արդյունավետ լուծելու համար անհրաժեշտ է ունենալ պարբերաբար ստացվող ճշգրիտ տեղեկատվություն` ստեղծված օպերատիվ իրավիճակի վերաբերյալ, որը ստացվում է ինժեներական հետախուզություն իրականացնող  խմբի միջոցով: 
99.Բնակչության պաշտպանությանն ուղղված ինժեներական ապահովման կարևորագույն միջոցառում է բնակչության պատսպարումը  պաշտպանական կառույցներում: Համայնքում բնակչության պատսպարումն իրականացվում է 1 հակաճառագայթային թաքստոցներում 310մարդ տարողությամբ,  2120հատ նկուղներում և հորային մառաններում 8911մարդ  տարողությամբ: Պաշտպանական կառույցները, պատսպարվողների ընդունման համար, նախապատրաստվում են` համայնքի քաղաքացիական պաշտպանության համակարգի «Բարձր» պատրաստականության աշխատակարգի անցնելիս, 12 ժամվա ընթացքում: Անհրաժեշտության դեպքում բնակչության համար պարզագույն թաքստոցներ, իսկ հատուկ, կարևորագույն նշանակության օբյեկտներում պարզ կոնստրուկցիաներով ապաստարանների կառուցումն իրականացվում է` քաղաքի  քաղաքացիական պաշտպանության համակարգի «Լրիվ» պատրաստականության աշխատակարգի անցնելիս, 48 ժամվա ընթացքում:
Պաշտպանական կառույցների սպասարկումն ու պատսպարման կազմակերպումն իրականացվում է նախօրոք ստեղծված քաղաքացիական պաշտպանության կազմավորումների միջոցով:

100.համայնքում վթարված կառույցների (կամուրջներ, թունելներ, շենքեր և այլն) վերականգնումը իրականացվում է համապատասխան որակավորում ունեցող շինարարական կազմակերպությունների միջոցով:
6.10. ՃԱՌԱԳԱՅԹԱՅԻՆ, ՔԻՄԻԱԿԱՆ ԵՎ ԿԵՆՍԱԲԱՆԱԿԱՆ
ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ  
101.Անհատական պաշտպանության միջոցներով գտնվելու ժամանակահատվածը պայմանավորվում է անհատական պաշտպանության միջոցի տեսակից, օդի ջերմաստիճանից և ֆիզիկական ծանրաբեռնվածությունից, ինչպես նաև զտող տուփի պաշտպանիչ ժամանակահատվածից:
102.Ճառագայթային պաշտպանության կազմակերպման միջոցառումներն են`
1) բնակչության ազդարարումը.
2) բնակչության պասպարումը.
3) բնակչության, ընտանի կենդանիների, նյութական արժեքների տարահանումը.
4) վահանաձև գեղձի արգելափակման իրականացումը.
5) ապաակտիվացման (տեղանք, շենքեր և շինություններ, տեխնիկա, նյութական արժեքներ և այլն) աշխատանքների կատարումը.
6) ճառագայթաակտիվ մշտական հսկողության սահմանումը, դիտարկման իրականացումը.
7) մարդկանց և ընտանի կենդանիների սանիտարական մշակումը:
103.Վթարաքիմիական վտանգավոր նյութի առաջնային և երկրորդական գոլորշային ամպերի վերացման և վարակազերծման միջոցառումներն են`
1) վթարաքիմիական վտանգավոր նյութի առաջնային և երկրորդական գոլորշային ամպերի շարժման հակառակ ուղղությամբ ջրային վարագույրի տեղադրումը.
2) թափված վթարա-քիմիական վտանգավոր նյութի չեզոքացումը թմբապատման միջոցով.
3) վթարա-քիմիական վտանգավոր նյութի հեղուկ ֆազի արտահոսքի տեղայնացումը կլանող փոսերի միջոցով.
4) հոսուն սորբենտներով վթարա-քիմիական վտանգավոր նյութի արտահոսքի ծածկումը.
5) արտահոսած վթարա-քիմիական վտանգավոր նյութի տեղայնացումը փրփուրի շերտով, պոլիմերային թաղանթների և լողացող էկրանների միջոցով.
6) վթարա-քիմիական վտանգավոր նյութի արտահոսքի տեղայնացումը չեզոքացնող լուծույթներով և ջրում լուծելով.
7) չեզոքացնող նյութերով և ջրով արտահոսքի վարակազերծումը (չեզոքացումը).
8) վթարա-քիմիական վտանգավոր նյութի արտահոսքի վարակազերծումը (չեզոքացումը) պինդ հոսուն չեզոքացնող նյութերի օգտագործմամբ.
9) վթարա-քիմիական վտանգավոր նյութի արտահոսքի տեղայնացումը (վարակազերծումը)  հեղուկ ֆազի պնդեցման միջոցով:
104. Հատուկ մշակման շրջանն իր մեջ ընդգրկում է`
1) մշակման ենթակա սորաբաժանումների սպասելու շրջան.
2) հատուկ մշակման կետ.
3) սանիտարական մշակման կետ.
4) տեխնիկայի կայանատեղ (բնական գազազերծման համար), որոնք չեն ենթարկվել լիարժեք գազազերծման:
105.Հատուկ մշակման կետը և սպասելու շրջանը նախատեսված են ստորաբաժանումներին հատուկ մշակման նախապատրաստման ենթարկելու և հերթադրման համար: Կախված իրավիճակից, սպասելու շրջանը հատուկ մշակման կետից պետք է գտնվի 1-5կմ հեռավորության վրա: 
106.Հատուկ մշակման կետը տարածքի հատված է, որի վրա ծավալվում են վթարների հետևանքների վերացման ստորաբաժանումները, տեխնիկայի, սարքավորումների և հանդերձանքի գազազերծման իրականացման համար:
107.Հատուկ մշակման կետում ծավալվում են`
1) հսկիչ-տեղաբաշխիչ կետ.
2) տեխնիկայի մշակման հարթակ.
3) սարքերի և գործիքների հատուկ մշակման հարթակ (անհրաժեշտության դեպքում).
4) անհատական պաշտպանության միջոցների և հանդերձանքի գազազերծման հարթակ.
5) հրամանատարադիտարկման կետ:
108. Հսկիչ-տեղաբաշխիչ կետը տեղաբաշխվում է հատուկ մշակման հարթակից 0.5-1կմ հեռավորության վրա տեխնիկայի և անձնակազմի  վարակվածության որոշման համար:
109.Տեխնիկայի մշակման հարթակը ծավալվում է ճառագայթային, քիմիական և կենսաբանական պաշտպանության կամ հրշեջ ստորաբաժանումների կողմից: 
110. Սարքերի և գործիքների հատուկ մշակման հարթակը (անհրաժեշտության դեպքում), ծավալվում է ճառագայթային, քիմիական և կենսաբանական պաշտպանության ստորաբաժանումների կողմից: 
111.Անհատական պաշտպանության միջոցների և հանդերձանքի ապաակտիվացման հարթակը ծավալվում է հատուկ մշակման ստորաբաժանումների կողմից: 
112.Սանիտարական մշակման կետերը ծավալվում են հատուկ մշակման ստորաբաժանումների կողմից, որոնք ունեն ցնցուղային-գազազերծող համակարգ:
113.Գազազերծումը (սանիտարական մշակումը) կարող է լինել մասնակի կամ լրիվ: Մասնակի ապաակտիվացում իրականացվում է ժամանակի սղության կամ հնարավորությունների սահմանափակ լինելու դեպքում: Ապաակտվացվում են տեխնիկայի այն հատվածները, որոնք կարող են շփվել մարդկանց մաշկի հետ:
114.Գազազերծման (սանիտարական մշակման) աշխատանքներն իրականացվում են այնպես, որ չխոչընդոտեն ստորաբաժանումների կողմից խնդիրների կատարման ընթաքին:
115.Ուժեղ ներգործող թունավոր նյութերից բնակչության և կազմակերպությունների աշխատակիցների պաշտպանությունը կազմակերպվում է համաձայն պետական կառավարման, տեղական ինքնակառավարման մարմինների և կազմակերպությունների արտակարգ իրավիճակների և քաղաքացիական պաշտպանության պլաններով նախատեսված կարգի:
116.Ուժեղ ներգործող թունավոր նյութերից բնակչության և կազմակերպությունների աշխատակիցների պաշտպանության արդյունավետ կազմակերպման համար իրականացվում են հետևյալ միջոցառումները`
1) արտանետված ուժեղ ներգործող թունավոր նյութերից հավանական ազդեցության գոտում հայտնվող բնակչության և կազմակերպությունների աշխատակիցների ազդարարում.
2) արտանետված ուժեղ ներգործող թունավոր նյութերից պաշտպանվելու վերաբերյալ լրատվամիջոցներով և բարձրախոս սարքերով բնակչության և կազմակերպությունների աշխատակիցների օպերատիվ տեղեկացում.
3) անհատական պաշտպանության միջոցներով բաշխման իրականացում.
4) արտանետված ուժեղ ներգործող թունավոր նյութերից հավանական ազդեցության գոտում հայտնվող բնակչության և կազմակերպությունների աշխատակիցների պատսպարում ու տարահանման իրականացում:
6.11 ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ԵՎ ՄՇԱԿԱԲՈՒՅՍԵՐԻ
ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ
117.Համայնքում քաղաքացիական պաշտպանության գյուղատնտեսական կենդանիների և մշակաբույսերի պաշտպանության ապահովումն իրականացնում է քաղաքի  քաղաքացիական պաշտպանության բույսերի և կենդանիների պաշտպանության ծառայությունը:
118.Գյուղատնտեսական կենդանիների և բույսերի պաշտպանության կազմակերպումն իրականացվում է ճառագայթային, քիմիական ու մանրէաբանական իրավիճակի մշտական հսկողության համակարգի մեջ ընդգրկված Վարդենիսի հակաանասնաճարակային  տեղամասի  քաղաքացիական պաշտպանության  կազմավորման ուժերով: 


     Գյուղատնտեսական կենդանիների և բույսերի պաշտպանության ուժերը պատրաստականության են բերվում համայնքի քաղաքացիական պաշտպանության համակարգում գործող պատրաստականության աշխատակարգին համապատասխան` մարզի քաղաքացիական պաշտպանության գյուղատնտեսական կենդանիների և բույսերի պաշտպանության ծառայության պետի հրահանգով:
119.Գյուղատնտեսական կենդանիների տարահանումը կազմակերպվում է համայնքային տարահանման հանձնաժողովի կազմում ստեղծվող գյուղատնտեսական կենդանիների տարահանման խմբերի կողմից, նախանշելով տարահանման սկիզբը, տարահանման երթուղիները, միջանկյալ հանգրվանային կետերը, անասնակերով ապահովման կարգը, տարահանման անասնաբուժական հսկողության կարգը, անհրաժեշտության դեպքում համաձայնեցնելով Հայաստանի Հանրապետության արտակարգ իրավիճակների նախարարության, Հայաստանի Հանրապետության գյուղատնտեսության նախարարության և Հայաստանի Հանրապետության կառավարությանն առընթեր Հայաստանի Հանրապետության ոստիկանության հետ: Տարահանված գյուղ կենդանիների պահպանումն ու խնամքը կազմակերպվում է նախօրոք որոշված վայրերում` համաձայն սեզոնայնությանը:

120.Համայնքի քաղաքացիական պաշտպանության ծառայությունների, կազմավորումների միջև փոխգործողությունը իրականացվում է յուրաքանչյուր ստորաբաժանման առջև դրված խնդիրների ճշգրիտ ու անվերապահ կատարմամբ, և ստեղծված իրավիճակի վերաբերյալ ձեռք բերված տեղեկատվության`  ըստ առնչության, միմիանց փոխանցմամբ:
121.Համայնքի քաղաքացիական պաշտպանության համակարգի փոխգործողությունները ՀՀ Գեղարքունիքի մարզի այլ համայնքների հետ իրականացվում է Գեղարքունիքի մարզի քաղաքացիական պաշտպանության պետի որոշմամբ, և կարգավորվում է համապատասխան փոխգործողությունների պլաններով:
ԳԼՈՒԽ IV.  
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ  ԻՐԱԿԱՆԱՑՈՒՄԸ
ՀԱԿԱՌԱԿՈՐԴԻ ՀԱՆԿԱՐԾԱԿԻ ՀԱՐՁԱԿՄԱՆ ԴԵՊՔՈՒՄ

ԲԱԺԻՆ 1
 ՄԻՋՈՑԱՌՈՒՄՆԵՐԻ ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ

 «ՕԴԱՅԻՆ ՏԱԳՆԱՊ»  ԱԶԴԱՆՇԱՆԻ ԴԵՊՔՈՒՄ
122.«Օդային տագնապ» ազդանշանը տրվում է կապի և ազդարարման բոլոր միջոցներով, շարժական բարձրախոսային  սարքերի օգնությամբ` միացվում են էլեկտրաշչակները և տրվում է տատանվող երկարատև  (3 րոպե տևողությամբ) ձայնային ազդանշան: 
123.Բնակչության ազդարարելու մասին որոշումն ընդունում է Հայաստանի Հանրապետության արտակարգ իրավիճակների նախարարությունը Հայաստանի Հանրապետության պաշտպանության նախարարության հակաօդային պաշտպանության  և ավիացիայի  միացյալ հրամանատարական կետից ստացված տեղեկատվության հիման վրա:
124. Բնակչության ազդարարումն  իրականացվում է`
1) ռազմական դրության ժամանակ, հակառակորդի հանկարծակի հարձակման, հակառակորդի հարձակման սպառնալիքի դեպքում` Հայաստանի Հանրապետության արտակարգ իրավիճակների նախարարության կողմից.
2) հակառակորդի հարձակման հետևանքով, որպես երկրորդային խոցման օջախ, հավանական վտանգավոր, հատուկ, կարևորագույն նշանակության օբյեկտներում արտակարգ իրավիճակի առաջացման սպառնալիքի և ծագման դեպքում` տվյալ կազմակերպության ղեկավարի կողմից, Հայաստանի Հանրապետության արտակարգ իրավիճակների նախարարության միջոցով.
125.«Օդային տագնապ» ազդանշանի դեպքում անհապաղ  իրականացվում է հետևյալ միջոցառումները`
1) լրիվ կամ մասնակի լուսաքողարկում, մշտական էլեկտրասնուցման անհրաժեշտություն ունեցող կազմակերպությունների էլեկտրամատակարարման ապահովմամբ.
2) բնակչության պատսպարում կցագրված (կամ մոտակա) պաշտպանական կառույցներում.
3) քաղաքացիական պաշտպանության ղեկավար կազմի պահեստային կառավարման կետեր տեղափոխում:

Հնարավորության դեպքում իրականացվում են անհատական պաշտպանության միջոցների, ճառագայթային և քիմիական հետախուզության սարքերի տեղափոխում պաշտպանական կառույցներ:
126.Կազմակերպություններում արտադրությունների անվթար կանգնեցումը կատարվում  է համաձայն նախապես մշակված գրաֆիկի: Անընդհատ տեխնոլոգիական պրոցեսներ ունեցող կազմակերպությունները, որտեղ անհնարին է արտադրական պրոցեսի անվթար կանգնեցումը,  աշխատող հերթափոխի աշխատակիցների պատսպարման նպատակով` պետք է ստեղծված լինեն առանձին թաքստոցներ անմիջապես աշխատատեղերի  մոտ: 
ԲԱԺԻՆ 2
  ՄԻՋՈՑԱՌՈՒՄՆԵՐԻ ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ «ՕԴԱՅԻՆ ՏԱԳՆԱՊԻ ԱՎԱՐՏ»  ԱԶԴԱՆՇԱՆԻ ԴԵՊՔՈՒՄ
127.«Օդային տագնապի ավարտ» ազդանշանը տրվում է կապի և ազդարարման բոլոր միջոցներով, շարժական բարձրախոսային  սարքերի օգնությամբ` միացվում են էլեկտրաշչակները և տրվում է անընդհատ երկարատև  (3 րոպե տևողությամբ) ձայնային ազդանշան: 

   Բնակչության ազդարարելու մասին որոշումն ընդունում է Հայաստանի Հանրապետության արտակարգ իրավիճակների նախարարությունը Հայաստանի Հանրապետության պաշտպանության նախարարության հակաօդային պաշտպանության  և ավիացիայի  միացյալ հրամանատարական կետից ստացված տեղեկատվության հիման վրա:
128.Բնակչության ազդարարումն  իրականացվում է`
1) ռազմական դրության ժամանակ, հակառակորդի հանկարծակի հարձակման, հակառակորդի հարձակման սպառնալիքի դեպքում`  Հայաստանի Հանրապետության արտակարգ իրավիճակների նախարարության կողմից.
2) հակառակորդի հարձակման հետևանքով, որպես երկրորդային խոցման օջախ, հավանական վտանգավոր, հատուկ, կարևորագույն նշանակության օբյեկտներում արտակարգ իրավիճակի առաջացման սպառնալիքի և ծագման դեպքում` տվյալ կազմակերպության ղեկավարի կողմից, Հայաստանի Հանրապետության արտակարգ իրավիճակների նախարարության միջոցով.

129.«Օդային տագնապի ավարտ» ազդանշանի դեպքում իրականացվում է հետևյալ միջոցառումները`
1) ստուգվում և վերականգնում է կառավարման, կապի և ազդարարման համակարգերը.
2) իրականացվում է հետախուզություն` հիմնական ուշադրություն դարձնելով առավել մարդաշատ, ինչպես նաև պաշտպանական կառույցների և բարձր վտանգավորություն ներկայացնող կազմակերպությունների տեղակայման վայրերին: Կազմակերպվում է դոզաչափական հսկողություն.
3) խոցման երկրորդական գործոնների ակտիվացման դեպքում  կատարվում է իրավիճակի գնահատում, և իրականացվում են միջոցառումներ դրանցից բնակչության պաշտպանության կազմակերպման ուղղությամբ.
4) արագացված շարունակվում են իրականացվել մինչև «Օդային տագնապ» ազդանշանը իրականացված  քաղաքացիական պաշտպանության միջոցառումները (տարահանում, անհատական պաշտպանության միջոցներով ապահովում, քաղաքացիական պաշտպանության միջոցառումների այլ ապահովումներ).
5) քաղաքացիական պաշտպանության ծառայությունների, կազմակերպությունների կողմից ճշգրտվում և պատրաստականության են բերվում պահպանված համապատասխան քաղաքացիական պաշտպանության կազմավորումները, ճշգրտվում են ուժերի խմբավորումների հաշվարկները.
6) կազմակերպվում և անցկացվում են փրկարարական և անհետաձգելի վթարավերականգնողական աշխատանքներ.
7) կազմակերպվում և անցկացվում է տուժածների բժշկական օգնություն.
8) կազմակերպվում է քանդված և վնասված  պաշտպանական կառույցների վերականգնման և չբավարարող պաշտպանական կառույցների  շինարարություն:
ԳԼՈՒԽ V

 ԿԱՌԱՎԱՐՄԱՆ ԿԱԶՄԱԿԵՐՊՈՒՄԸ
130.Հայաստանի Հանրապետության Գեղարքունիքի մարզպետը հանդիսանում է Մարզի քաղաքացիական պաշտպանության  պետը և ղեկավարում  է մարզում քաղաքացիական պաշտպանության ամբողջ գործընթացը:
 Վարդենիսի համայնքի և կազմակերպությունների ղեկավարները համապատասխանաբար հանդիսանում են համայնքի և կազմակերպությունների քաղաքացիական պաշտպանության  պետեր և կառավարում են իրենց ոլորտի քաղաքացիական պաշտպանության գործընթացը:
131.Քաղաքացիական պաշտպանության պետերը իրենց իրավասության սահմաններում`  
1) պատասխանատվություն են կրում քաղաքացիական պաշտպանության պատրաստականության  համար.
2) կազմակերպում և ղեկավարում են քաղաքացիական պաշտպանության միջոցառումների իրականացումը.
3) հաստատում և գործողության մեջ են դնում քաղաքացիական պաշտպանության պլանները. 
4) արձակում են քաղաքացիական պաշտպանությանը վերաբերվող որոշումներ, հրամաններ, հրահանգներ.
5) վերահսկում են քաղաքացիական պաշտպանության միջոցառումների կատարումը.
6) իրականացնում են Հայաստանի Հանրապետության օրենսդրությամբ  սահմանված այլ լիազորություններ:
132.Վարդենիս համայնքում` կազմակերպություններում քաղաքացիական պաշտպանության միջոցառումների իրականացումը ապահովում են քաղաքացիական պաշտպանության ծառայությունները, քաղաքացիական պաշտպանության միջոցառումները իրականացնում են քաղաքացիական պաշտպանության կազմավորումները:
133.Քաղաքացիական պաշտպանության միջոցառումների կառավարումը իրականացվում է հիմնական, պահեստային կամ շարժական կառավարման կետերից: Վարդենիս համայնքի պահեստային կառավարման կետը գտնվում է Վարդենիսի համայնքապետարանի վարչական շենքի նկուղային հարկում, Հ.Անդրեասյան  թիվ 4 հասցեում, իսկ շարժական կառավարման կետը` համայնքի քաղաքացիական պաշտպանության պետի ծառայողական ավտոմեքենայում:
134.Կառավարման պահեստային կետերը ստեղծվում են նախօրոք` խաղաղ ժամանակաշրջանում:
Քաղաքացիական պաշտպանության ղեկավար մարմինների կողմից պահեստային կառավարման կետերի պատրաստ վիճակի բերումը և զբաղեցումը իրականացվում է ՙԼրիվ՚ պատրաստականության աշխատակարգի անցնելիս:
Վարդենիս համայնքի քաղաքացիական պաշտպանության պետի պահեստային կառավարման կետում աշխատանքների կազմակերպման նպատակով ստեղծվում է օպերատիվ խումբ: 
135.Վարդենիս քաղաքի, ինչպես նաև ռազմավարական, հատուկ և կարևորագույն  նշանակություն ունեցող կազմակերպությունների ղեկավարները կարող են փոխել մշտական աշխատավայրը միայն ՀՀ Գեղարքունիքի մարզի քաղաքացիական պաշտպանության պետի հետ համաձայնեցնելուց հետո կամ նրա որոշմամբ: 

